
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Электрон журнал 1368-сонли гувоҳнома билан давлат рўйхатига олинган. 

Муассис: “SCIENCEPROBLEM S TEAM” масъулияти чекланган жамияти.

Annotatsiya. Abu Hanifa No‘mon ibn Sobit va u kishining shogirdlari hanafiy mazhabiga asos solgach, 

ulardan keyin kelgan Dabusiy, Saraxsiy va Bazdaviydek mutaqaddim faqihlar mazhab asoschilari joriy qilgan 

asarlarni yozib qoldirishdi. Mazkur maqolada Hanafiy mazhabining mana shunday so‘nggi avlod eng zabardast 

yetti usul olimi haqida so‘z yuritiladi. 

ОПИСАНИЕ БУХАРСКИЕ ФАКИХИ, ЖИВШИХ В XIII И XIV ВЕКАХ, И ИХ 

ПРОИЗВЕДЕНИЙ (Часть 1) 

 
Аннотация. После того, как Абу Ханифа, Номан ибн Сабит и его ученики основали ханафитский 

мазхаб, более поздние правоведы, такие как Дабуси, Сарахси и Баздави, создали свод правил усула, 
объединив правила, введенные основателями мазхаба. Известные ученые, такие как Абдул Азиз Бухари, 
Бобирти, Коки, которые упоминаются в статье, подробно объясняли правила и принципы, введенные до 
них ранними правоведами. Они доказывали их и интерпретировали с помощью самых достоверных 
аргументов. Самое главное, что они разделили эту информацию на наиболее подходящие главы и разделы 
и записали несравненные труды, преподающие науку ханафитской школы усул-уль-фикх. В данной статье 
рассказывается о семи самых выдающихся ученых последнего поколения ханафитского мазхаба. 

Ключевые слова: Ханафитский мазхаб, усуль аль-фикх, аллама, аль-Бухари, Хидая, Баздави, работа. 

Kirish. Faqihlarning bir necha avlodlarining olib borgan faoliyatlari tufayli 

Movarounnahr maktabining an’analari va uning namoyondalari asarlari hanafiylik mazhabida 

bo‘lgan turli mintaqalarda keng tarqaldi. Movarounnahrlik mualliflarning asarlari fiqh 

amaliyotida qo‘llanma sifatida ham, talabalarni o‘qitishda darslik sifatida ham foydalanildi. 

Mana shunday allomalardan biri Ramazon ibn Husayn ibn Qutlug‘ Oboh. Soinuddin 

edilar. 

Adabiyotlar tahlili va metodologiya. Ramazon ibn Husayn ibn Qutlug‘ Oboh. 

Soinuddin (dinni qo‘riqlovchi, dinni saqlovchi), Abul xoyr, Surmoriy, Turkistoniy, Turkmoniy 

[11; B.873]nomlari bilan mashhur alloma 614 hijriy yilda Surmorda(Aslida “Surmoro”, bir 

nusxada “surmor”) [12; B.82.]tavallud topgan.  

Abul Hajjoj Yusufdan hadis rivoyat qilgan. [8; B.204.] Faqihlik darajasiga yetgan olim bir 

muddat Qohira dagi Suyufiyya madrasasida tahsil olgan. 675-yil sha’bon oyining 4-

sanasida Abyor1da vafot etgan. Vafotidan to‘qqiz kun o‘tgach dengizdan “Bobun nasr” 

qabristoniga keltirilib, yuvilib shu joyga dafn qilingan. 

 bilan o‘qiladi. Buxoro qishloqlaridan bir م fathali ,ر sukunlik  ,س zammalik س – السرمارى

qishloq nomi. [9; B.205.] 

Muhammad ibn Ahmad ibn Abu Said Ahmad ibn Abul Xattob Muhammad ibn 

Ibrohim ibn Ali Ka’biy, Tabariy, Qozi, Buxoriy, Hujjatul islom. [3; B. 51.] [2; B.441.] [10; 

B.1778.] [2; B.1708.] Imomning o‘g‘li imomning o‘g‘li imomning o‘g‘li imom, olimlar raisi.[9; 

B.33.] 604-hijriy yilda Buxoroda vafo etgan. Otasi Ahmad [7; B.74.], bobosi Abu Said Ahmad [7; 

B.172.]va Abul Xattob katta bobosi hisoblanadi. Muhammad Ibrohim ibn Ali esa kuniyasidir. [7; 

B.1922.] 

“Mulaxxos” (qisqartirilgan xulosa) deb nomlangan fatvoga doir asar yozgan. [9; B.33.] 

Abu Shujo‘ Bistomiy va Sayyid Abu Bakr Muhammad ibn Abu Bakr Haddodiylardan hadis 

rivoyat qilgan. [9; B.33.] 

Bu olim haqida Abul Fazl Ahmad ibn Shaydiy (Bir manbada “Sukriy”.) [11; B.356.] o‘z 

ustozlari haqida gapirganda bu olimni ham sanab o‘tgan. “Xorazmga elchi bo‘lib kelganlarida 

fatvoga doir o‘z qalamiga mansub “Mulaxxos” kitobini o‘qib tugatdim”, deb aytib o‘tgan. [9; 

B.33.] 

 
1 Bir nusxada “Anbor”. 

https://doi.org/10.47390/SPR1342V3SI8Y2023N01

Muhammad ibn Said ibn Mutohhir ibn Said. [10; B.2012.]  625-hijriy yilning 5-robiul 

avvalida, yakshanba kuni tavallud topgan. [9; B.162.]  Otasi Sayfiddin Boxarziy [9; B.616.] nomi 

bilan mashhur. O‘zi esa Jaloliddin nomi bilan mashhur bo‘lgan. Otasi qo‘l ostida tahsil olib, 

faqihlik darajasiga yetgan.  

661-hijriy yilning 16-jumodul avvalida, chorshanba kuni, zavol paytida (quyosh tikka 

ko‘tarilgan payt) shahid qilingan. Bu hodisa Buxoroga o‘n farsax1 uzoqlikda joylashgan Kuvo 

(“Tabaqot as-saniyya”da “Qorakuliy” deb keltirilgan.)qishlog‘ida sodir bo‘lgan. [9; B.162.]   

Muhammad ibn Amr ibn Muhammad Abul Muzaffar Zahiriddin Navchaboziy [13; 

B.821.]  Buxoriy. [11; B.114.] [6; B.464.] [10; B.2196.] [2; B.1484.] Shamsul Aimma Kardariy va 

Muhammad ibn Muhammad ibn Amr Axsikosiylarning [8; B.1505.] qo‘l ostida ta’lim olib 

faqihlik darajasiga yetgan. [9; B.290.]  Abul Abbos Ahmad ibn Saatiy undan ta’lim olgan. Abul 

Alo‘ Mahmud Faroziy va Shayx Qutbiddinlar undan hadis hadis eshitgan. 632-hijriy [9; B.291.]  

sanada Bag‘dodlik Qosim Birzoliyga ijoza bergan. “Talxis ul-quduriy” (1634-raqam ostida 

“Muxtasar ul-Quduriy” deb keltirilgan.) yozgan asarlari sarasiga kiradi. [2; B.1634.]   

Muhammad ibn Muhammad ibn Ibrohim Husayniy Sayyid Sharif Jamoliddin. 

Hofizuddin2 bilan birgalikda Shamsul Aimma Kardariy [8; B.1515.]  qo‘l ostida ta’lim olib 

faqihlik darajasiga yetgan.  

Muhammad ibn Muhammad ibn Nasr Imom Hofizuddin Buxoriy Abul Fazl. 615-

hijriy sanada Buxoroda tavallud topgan. Shamsul Aimma Muhammad ibn Abdusattor Kardariy 

qo‘l ostida faqihlik darajasiga yetgan. Adab va boshqa ilmlarni ham u kishidan o‘zlashtirgan. 

Abul Fazl Ubaydulloh (Bir nusxada “Abdulloh”.) [8; B.891.] ibn Ibrohim Mahbubiydan ham ilm 

olgan. Abul Alo‘ Buxoriy Hofizuddin Buxoriyning shogirdi bo‘lib, ustozlari haqidagi to‘plamida 

u haqida quyidagicha aytib o‘tgan: “693-yil sha’bon oyining ikkinchi yarmida, Buxoroda vafot 

etdi. Kalobozda otasi va Imom Abu Bakr Tarxon oldida ko‘mildi”. “Hofizuddin Buxoriy Abul 

Fazli mom, olim, zohid, obid, muftiy, mudarris va ko‘pgina ilmlarni o‘zida jamlagan muhaddis, 

muhaqqiq qozi edi”, deb keltiradi.  

Muhokama. Muhammad ibn Muhammad ibn Muhammad ibn Husayn ibn Ahmad ibn 

Qosim ibn Musayyib ibn Abdulloh ibn Abdurrohman ibn Abu Bakr Siddiq ibn Abu Quhofa Hoshimiy. 

Mavlono Jaloliddin Qovnaviy [10; B.2283.] nomi bilan mashhur bo‘lgan. Hanafiy mazhabining 

zabardast faqihlaridan hisoblangan.  

Farzandi Mavlono Bahouddin [8; B.235.]  ham o‘z davrining yetuk faqihlaridan bo‘lgan. 

Bir qancha ilmlarni o‘zida jamlagan zamonasining imomi bo‘lgan. Mashhur imom, 

“Sharh muqaddima ibn Hojib”, “Miftah” (Sakkokiyning asarlariga kirishuvchilar uchun 

yozilgan) asarlari muallifi Shayx Qutbiddin Sheroziy Mavlono jaloliddin Qovnaviy ziyoratlari 

uchun keladi. Huzurlariga kirib, izn bo‘lib o‘tirganlaridan keyin Mavlono bir muddat sukut 

saqlaydi. Shayx ham gapirmaydilar. Shundan so‘ng Mavlono Qovnaviy so‘z boshlab bir hikoyani 

aytib beradi.  

“Buxoroning katta olimi Sodri Jahon [8; B.1382.] madrasadan chiqib o‘z bog‘i tomon 

borayotganida, masjid oldida turgan tilanchi oldidan o‘tdi. Tilanchi so‘rganida hech narsa 

bermay o‘tdi. Tilanchi ikki yildan ko‘proq shu joyida turgan bo‘lsada, Sodri Jahonni biror marta 

sadaqa berganiga guvoh bo‘lmadi. Bir kuni tilanchi Sodri Jahon kelayatganini ko‘rib, 

sheriklariga: “Ustimga kiyim tashlab meni o‘lgan deb bildiringlar”, dedi. Sodri Jahon o‘tib 

 
1 Masofa o‘lchov birligi, 6 km.   
2 Abul Fazl Muhammad ibn Muhammad ibn Nasr Buxoriy (vaf. 693) 

ketayotganda tilanchining sheriklari: “Ey sayyidimiz bu o‘ldi”, deyishganda, Sodri Jahon bir ikki 

dirhamni olib uni oldiga qo‘ydi. Tilanchi turib, ustidagi kiyimni olgach Sodri Jahon unga qarata: 

“Haqiqattan o‘lgan bo‘lganingda senga hech narsa bermagan bo‘lar edim”, deb aytadi”.   

Mavlono Qovnaviy hikoyani tugatgach Shayx Qutbiddin u kishining huzuridan chiqib 

ketadilar. Chunki Mavlono Qovnaviy Shayx Qutbiddin uni imtihon qilish uchun kelganini anglab 

yetgan edi. Shayx esa Mavlono buni bir og‘iz gapirmagan bo‘lsada fahmlaganini anglab yetib 

chiqib ketgan. 

Mavlono Jaloliddin umrining oxirida kitob yozish [10; B.2285.] va boshqa ishlarini tark 

etib insonlardan ajrab chiqqan va tarki dunyo qilgan. Bunga sabab kunlardan bir kun Mavlono 

Qovnaviy o‘z uyida, hashamat ichida, shogirdlari atrofida bo‘lgan holda turganida mashhur 

Imom Shayx Shamsiddin Tabriziy [9; B.345.]   kirib keladi. Salomlashib o‘tirgach, atrofidagi 

hashamatga ishora qilib “bu nima?”, deb so‘rganda, Mavlono Shayxga qarata: “Bular siz 

bilmaydigan narsalar?”, deb aytadi. Mavlono gapini tugatib tutatmas butun uy va hashamat olov 

ichida qoladi. Mavlono dahshatga tushib, hayratlanib Shayxga qarata “bu nima?”, deb so‘rganda, 

Shayx: “Bular siz bilmaydigan narsalar?”, deb turib ketadi. Shundan so‘ng Mavlono Qovnaviy 

doimo yolg‘iz qolish payida bo‘ladi. Hashamatni, doimo talabalari e’tiborida bo‘lishni, 

farzandlarini tark etadi. Shaharlar kezib darvishona hayot kechiradi. Mavlono Jaloliddin 

hayotining so‘ngida suiqasd qilinib, vahshiylarcha o‘ldirilgan. Mavlono Jaloliddin Qovnaviy 

672-yil 5-jumodul oxirda vafot etgan.  

Natijalar. Muhammad ibn Muhammad ibn Muhammad Idiy Buxoriy. Faqih Buxoroning 

“Nur” [13; B.822.] qishlog‘ida qurbonlik hayiti kunida tavallud topgan.  O‘zi, otasi va bobosi ham 

hayit kunida tug‘ilgani uchun “idiy” nisbati berilgan. O‘z zamonasining hurmatli olimlaridan. 

Qohiraga ko‘chib borgan. Hujjatul islom [9; B.349.]   Shayx Abu Hayyon garchi eshitmagan 

bo‘lsalarda, ahli hadis mazhabining quyidagi daliliga ko‘ra 

 ى محمد حعند النبى الأبط علم الحديث وسيلة مقبولة             

 ملكتها ثشرف بذاك وتسعد فاشغل به أوقاتك البيض التى

Tarjima: ijoza o‘laroq: “Muhammad ibn Muhammad ibn Muhammad Iydiy Solihiyyadagi 

uyimizda so‘zlab bergan”. “Imom, olim Sayfiddin Abul Maoliy Said ibn Mutohhir ibn Said Saffor 

Boxarziy aytib bergan”, deb ulardan rivoyat qilgan.  

Shayx Qutbiddin o‘zlarining “Tarix” asarlarida Muhammad Iydiy haqida aytib o‘tgan. 

Muhammad ibn Muhammad ibn Muhammad Quboviy. Marg‘inonda yashagan. 

Sahamsul Aimma Kardariy qo‘l ostida faqihlik darajasiga yetgan [9; B.350.]  . Usul ilmini 

Axsikosiydan o‘rgangan. “Jomeul Kabir”, “Nazmul jome us-sag‘ir” nomli asarlar yozgan. Xilof1 

ilmini mukammal bilgan. Jadal2 ilmida zabatdast bo‘lgan. Buxoro va boshqa yurtlarda javobi 

topilmagan mushkul masalalar unga yuborilgan. 730-yilda vafot etgan (Javohir al-muziyyada 

726-sana deb keltirgan.). [1; B.571.] [9; B.354.]   

Said ibn Mutohhar ibn Said Boxarziy Abul Maoliy. [8; B.225.] Sayfiddin nomi bilan 

tanilgan olim Buxorodagi Fanxobod3degan joyda tavallud topgan. Shamsul Aimma Kardariy qo‘l 

ostida faqihlik darajasiga yetgan.[13; B.1451.] [9; B.916.] 659-yil zulqa’da oyining 25-sanasida, 

shanba kuni vafot etgan. 

 
1 Xilof ilmi ‒ sharʼiy fikrlardagi tafovutlar, muhokama va natijalarning holati va shubhalarni daf qilish haqida bahs 

yuritadigan ilm. https://www.bukhari.uz/?p=15809&lang=oz 
2 Dialektika ilmi 
3 Hozirgi Fathobod mavzesi 

Xulosa. Buyuk mazhablar asoschilari o‘zlari ijtihod qilgan holda boshqalarni ham ijtihod 

qilishga chorladilar. Ular hech qachon ijtihod eshigi yopilgan deb aytmaganlar. Bunday fikr 

ulardan keyin kelgan va ularga nisbatan ilmi kam va shaxsiyati kichik bo‘lgan olimlar 

tomonidan bildirilgan. 

Bu borada oxirgi davr olimlarining tutgan yo‘li ijtihod eshigi asrlardan buyon yopilgan 

deb biluvchi kishilar yo‘nalishidan ustun turadi. Takliflar (hayotdan kelib chiqadigan 

zaruratlar) eshigi ochiq turgan holda ijtihod eshigini yopish xatodir 

Sahobalar davridan keyin shaharlar kengayib, mujtahidlar ko‘paygandan so‘ng ham ijmo 

qilish mumkinmi, degan savolga ko‘pchilikning fikricha «mumkin» deb javob beradi. U, bunday 

deb qo‘shimcha qiladi: «Menimcha har bir mamlakat keng ko‘lamli ilmu madaniyat 

namoyandalari bo‘lgan o‘zining eng yaxshi vakillarini tanlab olib, ulardan islom majlisi 

(kengashi) tuzilishi kerak. Bunday majlis islomiy nasslarni tekshirib, musulmon jamoalari 

muammolari va ehtiyojidan kelib chiqib, ularning sharoitlarini bilib olgandan keyin o‘z 

fatvolarini chiqaradi. 

Shunday kengash mavjud bo‘lganda edi, biz undan banklar, aksiyalar va boshqa ko‘p 

muammolar haqida fatvo so‘rardik 

Shunday qilib, so‘nggi yillarda islom huquqi olimlari islom qonunchiligiga tegishli ba’zi 

bir huquqiy masalalarni qiyos, ijmo va ijtihoddan keng ko‘lamda foydalanib, davr talabini 

nazarda tutgan holda zamonaviylashtirishga qaratilgan g‘oyalarni ilgari surib, o‘z asarlarini 

nashr etib kelmoqdalar. Ulardan eng taniqlilaridan Muhammad Said Ashmoviy (Misr), 

Muhammad Arkun (Jazoir), alJobiriya (Marokash), Abdullo anNaim (Sudan), Surush (Eron) 

ushbu sohaga doir bir qator asarlar mualliflari hisoblanadilar. 

Abu Hayyon Tavhidiy Maskvayh (Maskuya)dan: «Nega bir faqih biror bir masalani halol 

deb hukm chiqarsa, boshqa bir faqih uni harom deb hukm qiladi», deb so‘raganda, unga: «Bu - 

zamon va makonning ixtilofidan kelib chiqadi, bir narsa bir zamon va makonda halol bo‘lsa, 

boshqa bir zamon va makonda harom bo‘lishi mumkin», deb javob bergan ekan. 

Bugungi kunda islom qonunchiligi tizimidan, ayniqsa asrlar davomida buyuk 

faqihlarimiz ilmiy faoliyatlari natijasida xalqimiz urfodatlariga uyg‘unlashtirilgan qoidalaridan 

davr talabini nazarda tutgan holda huquqshunoslik fanlari va qonunchilik tizimini rivojlantirish 

sohasida bir manba sifatida foydalanishimiz mumkin.  

